
Dekabr 2020  
KƏND TƏSƏRRÜFATI 

sahəsi üzrə istehsal göstəriciləri 
 

 2020-ci ilin yanvar-dekabr ayları ərzində kənd təsərrüfatı məhsullarının 

ümumi istehsal həcmi ötən ilin müvafiq dövrü ilə müqayisədə 2.0 faiz artıb (Şəkil 1). 
  

Şəkil 1. Kənd təsərrüfatı məhsullarının fiziki həcm indeksi 
(müqayisəli qiymətlərlə, əvvəlki ilə nəzərən) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 
qiymətlərlə 8428.9 milyon manat təşkil edib ki, bunun da 52.2 faizi (4400.5 milyon 
manat) heyvandarlıq sahəsinin, 47.8 faizi (4028.4 milyon manat) bitkiçilik sahəsinin 
payına düşüb. 
 

 2020-ci ilin yanvar-dekabr aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 6.9 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı  

Mənbə: Dövlət Statistika Komitəsi 

 2020-ci ilin yanvar-dekabr aylarında taxıl (qarğıdalı ilə), günəbaxan və barama 
istisna olmaqla bütün kənd təsərrüfatı məhsullarının istehsal həcmi artıb (Cədvəl 1). 

 

Cədvəl 1. Kənd təsərrüfatı məhsullarının istehsalı 

Malın adı Ölçü 
Yanvar-dekabr 

2020 
Yanvar-dekabr 

2019 
Ötən ilin müvafiq 

dövrünə nisbəti,%-lə 

Ət (diri çəkidə) min ton 591.1 573.3 3.1 

Süd min ton 2192.5 2150.8 1.9 

Yumurta mln. ədəd 1906.2 1827.1 4.3 

Yun min ton 16.1 16.1 0.2 

Barama ton 446.6 643.7 -30.6 

Taxıl, qarğıdalı ilə min ton 3257.1 3538.5 -8.0 

Pambıq min ton 336.5 295.3 14.0 

Günəbaxan min ton 24.8 34.8 -28.8 

Şəkər çuğunduru min ton 253.3 237.0 6.9 

Tütün min ton 6.9 6.0 15.1 

Kartof min ton 1037.6 1004.2 3.3 

Tərəvəz min ton 1738.9 1714.7 1.4 

Bostan məhsulları min ton 448.1 447.6 0.1 

Meyvə və giləmeyvə min ton 1133.1 1099.7 3.0 

Üzüm min ton 208.0 201.8 3.1 

Yaşıl çay yarpağı ton 931.5 929.4 0.2 

Mənbə: Dövlət Statistika Komitəsi 

KƏND TƏSƏRRÜFATI 

məhsulları bazarı 
 

 2020-ci ilin yanvar-dekabr aylarında 762.3 milyon ABŞ dolları həcmində kənd 
təsərrüfatı məhsulu ixrac olunub. Kənd təsərrüfatı məhsulları ixracının həcmi ötən ilin 
müvafiq dövrünə nəzərən dəyər ifadəsində 0.3 faiz artıb (Şəkil 3). 

 

Şəkil 3. Kənd təsərrüfatı məhsullarının ixracı, milyon ABŞ dolları 

Mənbə: Dövlət Gömrük Komitəsi 
 

 Müqayisə olunan dövr üzrə əsas kənd təsərrüfatı məhsullarının ixrac 
göstəriciləri Cədvəl 2-də verilib. 

Cədvəl 2. Kənd təsərrüfatı məhsullarının ixracı 

Məhsulun 
adı 

Yanvar-dekabr 
2020 

Yanvar-dekabr 
2019 

Ötən ilin müvafiq 

dövrünə nisbəti, %-lə 
miqdarı 

(min ton) 
məbləği 

(mln. dollar) 
miqdarı 

(min ton) 
məbləği 

(mln. dollar) 
miqdara 

görə 
məbləğə 

görə 
Tərəvəz 301.0 254.8 287.9 243.2 104.5 104.7 

ondan:       
Kartof 81.4 33.8 61.8 26.9 131.7 125.8 
Pomidor 187.7 201.5 174.5 189.3 107.5 106.5 
Meyvə 305.8 352.9 340.6 362.6 89.8 97.3 
Arpa - - 16.1 2.7 - - 
Tütün xammalı 4.8 11.9 6.4 13.4 74.6 88.8 
Pambıq mahlıcı 97.6 131.9 86.2 122.4 113.2 107.8 
Gön-dəri 5.8 8.3 8.0 11.6 72.7 71.6 
Heyvandarlıq 

məhsulları* x 2.5 x 4.4 x 56.6 

Cəmi x 762.3 x 760.3 x 100.3 
Mənbə: Dövlət Gömrük Komitəsi 

*Heyvandarlıq məhsullarına ət, süd və qaymaq, yun, təbii bal, yumurta, xam ipək və diri heyvanların dəyəri daxildir. 

 Cari ilin dekabr ayında heyvanın, üzümün (“Mahmudu”), armudun 

(“Meşəgözəli”), əzgilin, narın, naringinin, portağalın, kartofun (“Gədəbəy”), xiyarın 

(“Melit”), sarımsağın, soğanın, balqabağın və çuğundurun topdansatış qiyməti əvvəlki 
aya nisbətən artıb, digər məhsulların qiyməti isə aşağı olub və ya sabit qalıb (Cədvəl 3). 

 

Cədvəl 3. Dekabr ayında kənd təsərrüfatı məhsullarının topdansatış qiymətinin 
əvvəlki aya nisbətən dəyişməsi (manatla) 

Adı Noyabr 
2020 

Dekabr 
2020 Fərq Adı Noyabr 

2020 
Dekabr 

2020 Fərq 

Meyvə 

Heyva 
yerli 

Alma 
Simerenko 

0.85 0.60 -29.4% 0.90 0.80 -11.1% 

Üzüm 

Kardinal 

Armud 

Meşəgözəli 
1.50 1.50 0.0% 1.50 1.55 3.3% 

Mahmudu Krasavitsa 
0.80 0.95 18.8% 1.90 1.65 -13.2% 

Nar 
Kürdəmir 

Əzgil 
yerli 

1.40 1.70 21.4% 1.10 1.65 50.0% 

Korolyok 
yerli 

Naringi 
Fədai 

0.80 0.60 -25.0% 0.95 1.10 15.8% 

Portağal 
yerli 

Limon 
Lənkəran 

1.05 1.30 23.8% 0.17 0.17 0.0% 
Tərəvəz 

Kartof 

Tovuz 

Soğan 

Ağdam sarı 
0.49 0.47 -4.1% 0.39 0.48 23.1% 

Gədəbəy Qırmızı 
0.57 0.60 5.3% 0.60 0.80 33.3% 

Kələm 
Qusar 

Yerkökü 
yerli 

0.22 0.20 -9.1% 0.82 0.72 -12.2% 

Gül kələm 
yerli 

Xiyar  
Melit 

1.10 1.10 0.0% 0.85 3.70 4.4 d. 

Balqabaq 
yerli 

Sarımsaq 
yerli 

0.22 0.40 81.8% 3.55 3.75 5.6% 

Pomidor 

Zirə 
Çuğundur 

yerli 
1.50 0.80 -46.7% 0.32 0.37 15.6% 

Çəhrayı 
Noxud 

yerli 
1.55 0.95 -38.7% 1.70 1.55 -8.8% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin dekabr ayında narın, armudun, almanın, portağalın, xurmanın, xiyarın, 

noxudun, soğanın və sarımsağın topdansatış qiyməti keçən ilin müvafiq dövrünə 
nisbətən yüksək olub, digər kənd təsərrüfatı məhsullarının qiyməti isə aşağı olub və ya 
sabit qalıb (Cədvəl 4). 

 

Cədvəl 4. Kənd təsərrüfatı məhsullarının 2020-ci ilin dekabr ayındakı topdansatış 

qiymətinin ötən ilin müvafiq ayına nisbətən dəyişməsi (manatla) 

Adı Dekabr 
2019 

Dekabr 
2020 Fərq Adı Dekabr 

2019 
Dekabr 

2020 Fərq 
 

Meyvə  

Üzüm 

Mahmudu 
Alma 

Simerenko  
1.35 0.95 -29.6% 0.75 0.80 6.7%  

Kardinal 
Korolyok 

yerli  
2.00 1.50 -25.0% 0.80 0.60 -25.0%  

Heyva 
yerli 

Portağal 
yerli  

1.05 0.60 -42.9% 1.05 1.30 23.8%  

Nar 

Kürdəmir 
Xurma 

yerli  
1.15 1.70 47.8% 0.52 0.60 15.4%  

Göyçay 
Naringi 

yerli  
1.45 1.70 17.2% 1.10 1.10 0.0%  

Armud 
Konfrans 

Limon 
Lənkəran  

1.70 1.75 2.9% 0.22 0.17 -22.7%  
Tərəvəz  

Kartof 

Qırmızı 

Soğan 

Ağdam sarı  

0.60 0.57 -5.0% 0.40 0.48 20.0%  
Gədəbəy Qırmızı  

0.70 0.60 -14.3% 0.70 0.80 14.3%  

Xiyar 
Melit 

Pomidor 

Zirə  

3.25 3.70 13.8% 1.50 0.80 -46.7%  

Çuğundur 
Yaşıl Çəhrayı  

0.50 0.37 -26.0% 1.10 0.95 -13.6%  

Kələm 

Qusar 
Gül kələm 

yerli  

0.35 0.20 -42.9% 2.75 1.10 -60.0%  

Gədəbəy 
Sarımsaq 

yerli  

0.32 0.20 -37.5% 2.25 3.75 66.7%  

Noxud 
yerli 

Yerkökü 
yerli  

0.95 1.55 63.2% 0.80 0.72 -10.0%  

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 
 

 2020-ci ilin yanvar-dekabr ayları ərzində Aqrar Kredit və İnkişaf Agentliyi 

tərəfindən 7259 kənd təsərrüfatı texnikasının satışı maliyyələşdirilib (Cədvəl 5). 
 

Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı Cəmi 
(2005 – 31.12.2020) 

2020-ci ilin yanvar-dekabr 
ayları ərzində lizinqə verilib 

Cəmi 44509 7259 

Taxılyığan kombayn 1051 39 

Pambıqyığan kombayn 222 0 

Traktor 11869 1102 

Digər texnikalar 31367 6118 

Mənbə: Kənd Təsərrüfatı Nazirliyi 
 

 2020-ci ilin yanvar-dekabr ayları ərzində Aqrar Kredit və İnkişaf Agentliyi 
tərəfindən 423 sahibkarlıq subyektinə 8758 baş damazlıq heyvan alınması üçün 
16644.4  min manat məbləğində güzəşt vəsaiti ayrılıb. 

 2020-ci ilin yanvar-dekabr ayları üzrə Aqrar Kredit və İnkişaf Agentliyi 

tərəfindən aqrar sektorda fəaliyyət göstərən 2993 hüquqi və fiziki şəxsə 47.6 milyon 
manat məbləğində güzəştli kreditlər verilib.  



       

 
  9 
 

Dekabr 2020 
 

 
XƏBƏRLƏR 

 
AQRAR TƏDQİQATLAR MƏRKƏZİNDƏ 

KƏND TƏSƏRRÜFATININ DAVAMLI İNKİŞAFI MÖVZUSUNDA 
ELMİ-PRAKTİKİ KONFRANS KEÇİRİLDİ 

 
Dekabrın 15-də Aqrar Tədqiqatlar Mərkəzində “Kənd təsərrüfatının 

davamlı inkişafı: qlobal çağırışlar və Azərbaycanda həyata keçirilən islahatlar” 

adlı on-line elmi-praktiki konfrans keçirilib. Konfransda “Aqrar sahədə 
resurslardan istifadənin səmərəliliyinin yüksəldilməsi”, “Torpaq və su 
ehtiyatlarının qorunması və yaxşılaşdırılması”, Kənd yerlərində iqtisadi inkişaf 

səviyyəsinin və sosial rifahın yüksəldilməsi”, “İşğaldan azad olunan ərazilərdə 
kənd təsərrüfatının inkişafı” və “Kənd təsərrüfatının davamlı inkişafını təmin 
edən mexanizmlərin təkmilləşdirilməsi” mövzularında müzakirələr aparılıb. 

Kənd təsərrüfatı naziri İnam Kərimov bildirib ki, Azərbaycan Respublikasının 

Prezidenti cənab İlham Əliyev tərəfindən aqrar sahənin inkişafı prioritet istiqamət kimi 
elan edilib. Ardıcıl həyata keçirilən tədbirlər nəticəsində aqrar sahə özünün yeni inkişaf 

mərhələsinə qədəm qoyub və bu sahədə inkişaf tempi davam edir. Azərbaycanda kənd 
təsərrüfatının davamlı inkişafı sahəsində işlər görülür: “Bilirsiniz ki, kənd təsərrüfatının 

qarşısında duran əsas məsələ davamlı inkişafa nail olmaqdır. Gələcək nəsillərin 
tələbatını ödəmək qabiliyyətinə xələl gətirməmək şərti ilə kənd təsərrüfatı istehsalının 

artırılması həm də mövcud təbii ehtiyatların və ekosistemlərin qorunmasını tələb edir”. 

Nazir kənd təsərrüfatında davamlı və dayanıqlı inkişafa nail olunmasında, ekoloji 

tarazlığın qorunmasında innovativ texnologiyaların rolunu xüsusi vurğulayıb. 
Konfransda çıxış edən Milli Məclisin Aqrar siyasət komitəsinin sədri Tahir Rzayev 

bildirib ki, aqrar sektorun davamlı inkişafı həm də müvafiq qanunların qəbulunu, hüquqi 
bazanın yaradılmasını zəruri edir: “Yeni dövr yeni reallıqlar yaradır. Torpaq və su 
resurslarının vəziyyəti, iqlim dəyişiklikləri, toxum məsələləri, insan amili, işğaldan azad 

olunan torpaqlarımız - bunlar artıq yeni reallıqlardır. Yeni reallıqlar isə yeni yanaşma, 

yeni qanunlar tələb edir, eləcə də mövcud qanunlara əlavə və dəyişiklikləri vacib edir”. 
FAO-nun Azərbaycandakı Tərəfdaşlıq və Əlaqələndirmə Ofisinin rəhbəri Mələk 

Çakmak kənd təsərrüfatının davamlı inkişafı sahəsində qlobal çağırışlara uyğun olaraq 

Azərbaycanın beynəlxalq qurumlarla, xüsusən də FAO ilə uğurlu və səmərəli 
əməkdaşlığından danışıb. O vurğulayıb ki, Azərbaycan yeni qlobal çağırışlara çevik 

reaksiya verən və üzərinə götürdüyü öhdəlikləri layiqi ilə yerinə yetirən ölkələr sırasındadır. 
Mələk Çakmak, həmçinin Azərbaycan Respublikası Kənd Təsərrüfatı Nazirliyinin 

FAO ilə birlikdə həyata keçirdiyi önəmli layihələrdən bəhs edib. 
Konfransın növbəti məruzəçisi İqtisadi İslahatların Təhlili və Kommunikasiya 

Mərkəzinin icraçı direktoru Vüsal Qasımlı olub. O, çıxışında diqqəti əsasən 
idarəetmənin təkmilləşdirilməsinə, yeni texnologiyaların tətbiqinə yönəldib: 
"Azərbaycanda aqrar sahənin davamlı inkişafı həm 10 illik yeni inkişaf strategiyasında, 

həm də post-konflikt quruculuğu sahəsində hazırlanan sənədlərdə öz əksini tapır. Aqrar 

sahə yeni torpaq, su və digər resursların dövriyyəyə cəlb edilməsi ilə yanaşı, həm də 
idarəetmənin təkmilləşdirilməsi, yeni texnologiyaların tətbiqi, yüksəkixtisaslı kadrların 

sahəyə cəlbi və bazarlara çıxışın artırılması ilə davamlı inkişafını təmin edə bilər. Aqrar 
sahə ərzaq və qida təhlükəsizliyi, regional inkişaf, məşğulluq və qeyri-resurs 
iqtisadiyyatı üçün əhəmiyyət kəsb edir". 

AMEA-nın vitse-prezidenti İradə Hüseynova qeyd edib ki, kənd təsərrüfatında 

məhsuldarlığı artırmaq, bu zaman həm də ekoloji tarazlığı qorumaq üçün innovativ 

texnologiyalardan geniş istifadə edilməlidir. 
Azərbaycan Dövlət Aqrar Universitetinin rektoru İbrahim Cəfərov rəhbərlik etdiyi 

təhsil ocağında aqrar elmin inkişafı sahəsində görülən işlər barədə geniş məlumat verib, 
son illər həyata keçirilən stimullaşdırıcı tədbirlər nəticəsində ölkədə aqrar elmə 
yanaşmanın dəyişdiyini vurğulayıb. 

Sonda Aqrar Tədqiqatlar Mərkəzinin direktoru Firdovsi Fikrətzadə işğaldan azad 

olunan torpaqlarda kənd təsərrüfatının bərpası planları barədə məlumat verib. Direktor 
post-konflikt dönəmində kənd təsərrüfatının bərpası yönündə beynəlxalq təcrübəyə 
diqqət çəkib, işğaldan azad olunan ərazilərdə kənd təsərrüfatı istehsalının potensialına 

dair proqnozları əks etdirən təqdimatla çıxış edib. 
Konfransda aqrar sahə ilə bağlı akademik dairələrin təmsilçiləri, mütəxəssislər, eləcə də 
gənc alimlər mövzular ətrafında müzakirələr aparıblar.  

AQRAR SUBSİDİYA ŞURASI 2021-ci İLDƏ SUBSİDİYALARIN 

VERİLMƏSİ ÜÇÜN ƏMSALLARI VƏ KVOTALARI AÇIQLADI 
 

Aqrar Subsidiya Şurası Azərbaycan Respublikası Prezidentinin 2019-cu il 27 
iyun tarixli 759 nömrəli Fərmanı ilə təsdiq edilmiş “Kənd təsərrüfatı məhsulları 

istehsalının subsidiyalaşdırılması Qaydası”nın 2.4-cü bəndinə müvafiq olaraq 
2021-ci il üzrə bitkiçilik sahəsində bitkilər və regionlara görə əkin, məhsul və 
toxum əmsallarının, toxum və ting kvotalarının və əkin ehtiyaclarının müəyyən 
edilməsi barədə qərar qəbul edib. 

Qərara əsasən, baza məbləği 200 manat olmaqla 2021-ci ildə əkin əmsalları və əkin 
subsidiyasının məbləğinın aşağıdakılar istisna olmaqla 2020-ci il eyni saxlanılıb: 

Fermerlərdən gələn təkliflər nəzərə alınaraq fındıq bitkisi üzrə dövlət dəstəyi 
Ağdaş, Tovuz, Tərtər, Şamaxı, Yardımlı rayonlarında salınan fındıq bağlarına da şamil 

ediləcək. Ötən il fındıq bitkisi üzrə əkin subsidiyası yalnız Ağstafa, Balakən, İsmayıllı, 

Zaqatala, Xaçmaz, Qax, Qəbələ, Quba, Oğuz, Qusar, Qazax, Şabran, Şəki rayonlarında 

salınan bağlara şamil edilirdi. 
Qarğıdalı, günəbaxan, soya, darı, yem üçün sorqo, kartof bitkiləri üzrə yay ayları 

(1 iyun-31 avqust) ərzində aparılacaq təkrar əkinlərə 60 manat/ha əkin subsidiyası 

veriləcək. 

6 növ meyvə bitkisi üzrə yeni intensiv bağların salınması üçün xərcləri qismən 
kompensasiya etmək məqsədilə birdəfəlik əkin subsidiyası veriləcək. Qeyd olunan 
birdəfəlik subsidiya 2021-ci ildə salınacaq limon bağlarına 11000 manat/ha, portağal, 

naringi bağlarına 9000 manat/ha, deqradasiyaya uğramış və bonitet balı aşağı olan  

torpaq sahələrində salınacaq nar bağlarına 5000 manat/ha, zeytun bağlarına 4900 

manat/ha,  boş olan Meşə Fondu torpaqlarında, dağlıq və dağətəyi ərazilərdə salınan 

fındıq bağlarına 4400 manat/ha təşkil edəcək. 
İntensiv və yarıintensiv gərzəkli və digər meyvə bağları üzrə əkin subsidiya 

məbləği eyniləşdirilərək bağın salındığı ilk 4 il ərzində 700 manat/ha, digər illər üzrə 
240 manat/ha olaraq ödəniləcək. 

Buğda bitkisi üzrə əkin sahələrinin 20 hektarından çox olmayan hissəsinə 2020-ci 
ildə olduğu kimi 200 manat əkin subsidiyası veriləcək. Əkin sahələrinin 20 hektardan 
çox olan hissələrinə əkin subsidiyası məbləği isə 160 manat müəyyən edilib. Yonca 
bitkisi üzrə əkin subsidiya məbləği 2020-ci ildən fərqli olaraq 50 manat müəyyən 
olunub. 

Aqrar Subsidiya Şurasının qərarına əsasən, məhsul subsidiyası üzrə əmsallar, 
toxum əmsalları və toxum subsidiyasının məbləği, toxum subsidiyasının hesablanması 

üçün istifadə ediləcək əkin ehtiyacları (istifadələrində olan torpaq sahələrinin hər 
hektarına görə fermerlərə satılan 1-ci və 2-ci reproduksiyalı toxum və tinglərin 
miqdarının yuxarı həddi) 2020-ci ildə olduğu kimi saxlanılıb, toxum kvotası və tinglər 
üzrə illik kvota isə təsdiqlənib. 
 

2020-ci ildə 407 mindən çox fermerə subsidiya ödənilib 
 
Qeyd edək ki, subsidiyaların Elektron Kənd Təsərrüfatı İnformasiya Sistemi 

(EKTİS) üzərindən müraciətlərə əsasən verilməyə başlandığı 2020-ci il ərzində dövlət  
407 298 fermerə 232 milyon 92 min manatdan artıq əkin subsidiyası ödəyib. Əkin 

subsidiyası 1.3 milyon hektara yaxın sahədə aparılmış payızlıq, yazlıq və çoxillik 
əkinlərə görə ödənilib. 38 fermer isə təkrar qarğıdalı əkininə görə 1 milyon 828 min 
manat subsidiya alıb. 

Ötən müddət ərzində 37 807 fermerin Fermer Kartına 6 643 700 manat heyvan 

subsidiyası köçürülüb. Bu subsidiya fermerlərə süni mayalandırma yolu ilə əldə 
etdikləri 66 437 buzova görə verilib. 

22 185 arıçı bəslədikləri arı ailələrinə görə 5 milyon manatdan çox subsidiya alıb. 
4 955 kümçüyə 2.2 milyon manata yaxın barama subsidiyası ödənilib. 
Pambıq, şəkər çuğunduru, quru və yaş tütün istehsal etmiş 19 min fermer məhsul 

subsidiyası üçün müraciət edib. Bu fermerlərə 34 milyon manat məhsul subsidiyası 

ayrılıb. 
Toxum subsidiyası üçün müraciət edən toxumçular 75 min ton məhsul satdıqlarını 

bəyan ediblər. Onlara 5.5 milyon manat subsidiya məbləği hesablanıb. 
Qeyd edək ki, hazırda 2020-ci ilin payızlıq əkinləri üzrə fermerlər əkin bəyanlarını 

EKTİS-ə daxil edirlər. Məhsul və toxum subsidiyaları üzrə ödənişlər davam edir. 
Subsidiya Şurası 2021-ci il üçün subsidiya əmsallarını və kvotaları təsdiqləyib. 

KƏND TƏSƏRRÜFATI NAZİRLİYİ 

İSO 9001:2015 və İSO 14001:2015 BEYNƏLXALQ SERTİFİKATLARINI 
ƏLDƏ ETDİ 

 
 

Kənd Təsərrüfatı Nazirliyi öz fəaliyyətində keyfiyyətli idarəçilik, kəndli və 
fermerlərə yaxınlıq, innovasiyaların tətbiqi prinsiplərinə əsaslanaraq aqrar sahədə 
idarəetmə sistemini təkmilləşdirmək, onu müasir çağırışlara uyğunlaşdırmaq üçün 

ətraf mühitin mühafizəsini nəzərdə tutan İSO 9001:2015 “Keyfiyyət İdarəetmə 
Sistemi” və İSO 14001:2015 “Ətraf Mühitin İdarəetmə Sistemi” beynəlxalq 
sertifikatlarını əldə edib. 

Sertifikatlar nazirliyə qurumun fəaliyyətinin monitorinqi, idarəetmənin təşkili 

standartlarının yoxlanılması əsasında verilib. 
İSO 9001:2015 “Keyfiyyət İdarəetmə Sistemi”nin tətbiqi fermerlərin 

problemlərinin öyrənilməsinə, bu problemlərə operativ reaksiyanın göstərilməsinə və 
fundamental əsaslarla fermerlərə dəstək verilməsinə, onların məmnuniyyətinin 
artırılmasına istiqamətlənən idarəetmənin təkmilləşdirilməsinə zəmin yaradır. Bu 

sertifikat, həmçinin fermerlərin amallarına xidmət edən mütərəqqi aqrar inkişaf 

strategiyasının formalaşdırılmasına, aqrar sahədə həyata keçirilən iş proseslərində 
risklərin təhlil edilməsi və qiymətləndirilməsinə, sistemli formada monitorinqlərin 
planlaşdırılmasına, aparılmasına və nəticələrinin təhlil edilməsinə, hesabatlılığın təmin 
olunmasına əsaslanır. 

İSO 9001:2015 sertifikatı idarəetmədə şəffaflığın artırılmasına, müasir aqrar 

innovasiyaların, qabaqcıl beynəlxalq təcrübələrin tətbiqinə xidmət etməklə yanaşı, kənd 
təsərrüfatı məhsullarının intensiv metodlar və müasir texnologiyalar əsasında 

istehsalına, emalına, habelə aqrar sektorun infrastruktur təminatının keyfiyyətinin daha 
da yüksəldilməsinə zəmin formalaşdırır. 

Nazirliyin əldə etdiyi digər beynəlxalq sertifikatın - İSO 14001:2015 “Ətraf 

Mühitin İdarəetmə Sistemi”nin tətbiqi biomüxtəlifliyin qorunub saxlanılması və 
davamlı istifadəsi, idarəetmədə ekoloji faktorların nəzərə alınması, bu sahədə 
maarifləndirmə işinin həyata keçirilməsi, aqrar proseslərdə ekoloji təsirlərin 
müəyyənləşdirilməsi, bu təsirlərin ölçülərinin qiymətləndirilməsi və daha sonra bu 
təsirlərin minimuma endirilməsi istiqamətində həyata keçirilən tədbirlər sistemini 
özündə ehtiva edir. 

Qeyd edək ki, İSO beynəlxalq sertifikatları fəaliyyətin planlaşdırılmasına, tətbiq 
edilən təcrübənin davamlı olaraq təkmilləşdirilməsinə, aqrar sahədə təhsil və təlimin 
dayanıqlı inkişafına, beynəlxalq əməkdaşlıq əmsalının yüksəldilməsinə, habelə səmərəli 
idarəetmə sisteminin formalaşmasına təkan verəcək. 

“Kənd təsərrüfatı” 

Aylıq İnformasiya Bülleteni 

Kənd Təsərrüfatı Nazirliyinin tabeliyində 

Aqrar Tədqiqatlar Mərkəzi 

tərəfindən hazırlanıb 

Nizami küçəsi, 92 

